
	«Тауар биржалары қызметімен айналысу құқығына лицензия беру» мемлекеттік қызмет көрсету қағидалары  

	1. 
	Қағидалардың 3-тармағының 5-бөлігі
	[bookmark: _GoBack]3. Мемлекеттік көрсетілетін қызметті Қазақстан Республикасының Бәсекелестікті қорғау және дамыту агенттігі (бұдан әрі – Көрсетілетін қызметті беруші) Портал арқылы көрсетеді.  
Мемлекеттік қызметті көрсету нысаны-электрондық (толық автоматтандырылған).
	3. Мемлекеттік көрсетілетін қызметті Қазақстан Республикасының Бәсекелестікті қорғау және дамыту агенттігі (бұдан әрі – Көрсетілетін қызметті беруші) Портал арқылы көрсетеді.  
...
Мемлекеттік қызметті көрсету нысаны - электрондық (ішінара автоматтандырылған).
	Қазақстан Республикасы Цифрлық даму, инновациялар және аэроғарыш өнеркәсібі министрінің міндетін атқарушының 2020 жылғы 31 қаңтардағы № 39/НҚ бұйрығымен бекітілген Мемлекеттік көрсетілетін қызметтер тізіліміне (бұдан әрі – Тізілім) сәйкес мемлекеттік қызмет көрсету нысаны электрондық (толық автоматтандырылған).
Агенттік төрағасының 2021 жылғы 2 сәуірдегі № 6 бұйрығымен бекітілген «Тауар биржалары қызметімен айналысу құқығына лицензия беру» мемлекеттік қызмет көрсету қағидаларының (бұдан әрі - Қағидалар) 4-тармағына сәйкес мемлекеттік қызметті алу үшін заңды тұлға (бұдан әрі – Көрсетілетін қызметті алушы) көрсетілетін қызметті берушіге лицензия алу үшін жолдайды:
1) Қағидаларға 1-қосымшаға сәйкес нысан бойынша көрсетілетін қызметті алушының ЭЦҚ-мен куәландырылған электрондық құжат нысанындағы тауар биржалары қызметімен айналысу құқығына лицензия алу үшін өтініш;
2) лицензиялық алымның төленгені туралы мәліметтер;
3) Қазақстан Республикасы Сауда және интеграция министрінің 2019 жылғы 3 қыркүйектегі № 31 бұйрығымен бекітілген Тауар биржалары қызметіне қойылатын біліктілік талаптарына (бұдан әрі – Біліктілік талаптары) сәйкестігі туралы мәліметтердің электрондық нысаны.
Бұл ретте, Қазақстан Республикасы Сауда және интеграция министрінің 2019 жылғы 3 қыркүйектегі № 31 бұйрығымен бекітілген Тауар биржаларының қызметіне қойылатын біліктілік талаптары мен оларға сәйкестікті растайтын құжаттар тізбесіне сәйкес тауар биржаларының қызметіне қойылатын біліктілік талаптарына сәйкестігі туралы мәліметтер нысаны бірқатар талаптардың болуын қамтиды.
Біліктілік талаптарына сәйкестігі туралы мәліметтер нысаны «Е-лицензиялау» мемлекеттік базасы» ақпараттық жүйесінде (бұдан әрі -Ақпараттық жүйе) ресімделеді. elicense.kz (бұдан әрі – «Е-лицензиялау» АЖ) жүйеде бөлімдерді дәйекті мәтіндік толтыру түрінде.
Сонымен қатар, Қағидалардың 7-тармағында көрсетілетін қызметті берушінің мынадай негіздер бойынша Мемлекеттік қызмет көрсетуден бас тарту құқығы көзделген:
1) лицензиялық алым енгізілмеген;
2) көрсетілетін қызметті алушы біліктілік талаптарына сәйкес келмесе;
Агенттіктің пайымдауынша, біліктілік талаптарына сәйкестігін нақты уақыт режимінде тексеру Қазақстан Республикасы Білім және ғылым министрлігі мен Қазақстан Республикасы Еңбек және халықты әлеуметтік қорғау министрлігінің деректер базасымен біліктілік талаптарының (білім беру деңгейі мен практикалық қызмет тәжірибесіне сәйкес келетін тауар биржасы қызметкерлерінің білікті құрамы бойынша талап) 6-тармағы бойынша ғана мүмкін болады. Бұл ретте, біліктілік талаптарының қалған 7 тармағын тексеру «Е-лицензиялау» АЖ-ның уәкілетті мемлекеттік органдардың ақпараттық жүйелерімен интеграциялануының болмауына және оларда біліктілік талаптарына сәйкестігін тану үшін кейбір міндетті мәліметтердің болмауына байланысты жүзеге асырылмайды.
Қағидалардың 5-тармағынан көрініп тұрғандай, мемлекеттік қызметті көрсету нәтижесі көрсетілетін қызметті алушының порталдағы «жеке кабинетіне» Қағидаларға 4-қосымшаға сәйкес нысан бойынша көрсетілетін қызметті беруші басшысының ЭЦҚ-мен куәландырылған электрондық құжат нысанында немесе Қағидаларға 5-қосымшаға сәйкес нысан бойынша дәлелді бас тарту нысанында жіберіледі.
Алайда, мемлекеттік қызмет көрсетудің толық автоматтандырылған нысаны көрсетілетін қызметті берушінің көрсетілетін қызметті алушы ұсынған мәліметтерді біліктілік талаптарына сәйкестігін тексеру және Қағидалардың 7-тармағында көзделген жағдайда мемлекеттік қызметті беруден бас тарту құқығын пайдалану мүмкіндігінен айырады.
«Мемлекеттік көрсетілетін қызметтер туралы» Қазақстан Республикасы Заңының 3-бабына сәйкес мемлекеттік қызметтер көрсетудің негізгі қағидаттарының бірі мемлекеттік көрсетілетін қызметтердің сапасы мен қолжетімділігі, мемлекеттік қызметтер көрсету процесін тұрақты жетілдіру болып табылатынын атап өту қажет.
Мемлекеттік органдардың ақпараттық жүйелерінің интеграциялануының болмауы, орын алып отырған құқықтық қайшылықтар мемлекеттік қызметтер көрсетудің негіз қалаушы қағидаттарын толық көлемде ұстануға мүмкіндік бермейді.
Бұрын, 2021 жылғы 12 қазанда ҚР БҚДА «мемлекеттік көрсетілетін қызметтер тізіліміне ұқсас өзгеріс енгізуді, атап айтқанда, мемлекеттік қызмет көрсету нысанын «толық автоматтандырылғаннан» «ішінара автоматтандырылғанға» өзгертуді көздейтін «Мемлекеттік көрсетілетін қызметтер тізілімін бекіту туралы» Қазақстан Республикасының Цифрлық даму, инновациялар және аэроғарыш өнеркәсібі министрінің міндетін атқарушының 2020 жылғы 31 қаңтардағы № 39/НҚ бұйрығына өзгерістер мен толықтырулар енгізу туралы» ЦДИАӨМ (ПИ-75357) бұйрығының жобасы келісті.

	2. 
	Қағидалардың 8-тармағы
	8. Көрсетілетін қызметті берушінің құрылымдық бөлімшелері қызметкерлерінің шешіміне, әрекетіне (әрекетсіздігіне) шағым Көрсетілетін қызметті беруші басшысының атына және (немесе) Заңға сәйкес мемлекеттік қызметтер көрсету сапасын бағалау және бақылау жөніндегі уәкілетті органға беріледі.
Көрсетілетін қызметті берушінің атына келіп түскен Көрсетілетін қызметті алушының шағымы «Мемлекеттік көрсетілетін қызметтер туралы» 2013 жылғы 15 сәуірдегі Қазақстан Республикасы Заңының 25-бабы 2-тармағына сәйкес тіркелген күнінен бастап бес жұмыс күні ішінде қаралуға жатады.
Мемлекеттік қызметтер көрсету сапасын бағалау және бақылау жөніндегі уәкілетті органның атына келіп түскен Көрсетілетін қызметті алушының шағымы тіркелген күнінен бастап он бес жұмыс күні ішінде қаралуға жатады.

	8. Көрсетілетін қызметті берушінің және (немесе) оның лауазымды адамдарының мемлекеттік қызметтер көрсету мәселелері бойынша шешімдеріне, әрекеттеріне (әрекетсіздігіне) шағымдану үшін шағым Көрсетілетін қызметті алушыға әкімшілік актіні қабылдағаны немесе әрекеттерді (әрекетсіздіктерді) жасағаны туралы белгілі болған күннен бастап 3 (үш) айдан кешіктірілмей:
шағымды қарайтын органға (жоғары тұрған әкімшілік органға және (немесе) лауазымды адамға);
мемлекеттік қызметтер көрсету сапасын бағалау және бақылау жөніндегі уәкілетті органға;
мемлекеттік қызметті тікелей көрсететін Көрсетілетін қызметті беруші басшылығының атына беріледі.
Көрсетілетін қызметті алушының шағымы Заңның 25-бабының 2-тармағына сәйкес: 
мемлекеттік қызметті тікелей көрсететін Көрсетілетін қызметті беруші оны тіркеген күннен бастап 5 (бес) жұмыс күні ішінде;
Мемлекеттік қызметтер көрсету сапасын бағалау және бақылау жөніндегі уәкілетті орган оны тіркеген күннен бастап 15 (он бес) жұмыс күні ішінде қарауына жатады.
Заңның 25-бабының 4-тармағына сәйкес Көрсетілетін қызметті берушінің, мемлекеттік қызметтер көрсету сапасын бағалау және бақылау жөніндегі уәкілетті органның шағымды қарау мерзімі:
1) шағым бойынша қосымша зерделеу немесе тексеру не жергілікті жерге барып тексеру жүргізу;
2) қосымша ақпарат алу қажет болған жағдайларда 10 (он) жұмыс күнінен аспайтын мерзімге ұзартылады.
Шағымды қарау мерзімі ұзартылған жағдайда шағымдарды қарау бойынша өкілеттіктер берілген лауазымды адам шағымды қарау мерзімі ұзартылған кезден бастап 3 (үш) жұмыс күні ішінде шағым берген өтініш берушіге ұзарту себептерін көрсете отырып, шағымды қарау мерзімінің ұзартылғаны туралы электрондық нысанда (шағым электрондық түрде берілген кезде) хабарлайды.
Шағым келіп түскен жағдайда Қазақстан Республикасы Әкімшілік рәсімдік-процестік кодексінің (бұдан әрі – ҚР ӘПРК) 91-бабының 4-тармағына сәйкес Көрсетілетін қызметті беруші шағымды қарайтын органға ол келіп түскен күннен бастап 3 (үш) жұмыс күні ішінде жібереді. Көрсетілетін қызметті беруші қолайлы акт қабылданған, шағымда көрсетілген талаптарды толық қанағаттандыратын әкімшілік іс-әрекет жасалған жағдайда шағымды қарайтын органға шағымды жібермейді.
Шағымды қарайтын органның шағымды қарау мерзімі шағым түскен күннен бастап 20 (жиырма) жұмыс күнін құрайды.
	Әкімшілік органның шешіміне, әрекетіне (әрекетсіздігіне) сотқа дейінгі шағымдану тәртібін көздейтін ҚР ӘРПК талаптарына сәйкес келтіру.
Қазақстан Республикасы Президентінің 2020 жылғы 5 қазандағы № 428 Жарлығымен бекітілген ҚР БҚДА туралы ережеге сәйкес ҚР БҚДА Қазақстан Республикасының Президентіне тікелей бағынатын және есеп беретін мемлекеттік орган болып табылатындығын ескере отырып, ҚР ӘРПК 91-бабы 3-тармағының 2-бөлігіне сәйкес шағымды қарайтын орган болып әкімшілік орган, Қазақстан Республикасының Премьер-Министрін қоспағанда, лауазымды тұлға танылады., Әкімшілік актісіне, әкімшілік әрекетіне (әрекетсіздігіне) шағым жасалып отырған әкімшілік орган, лауазымды адам үшін бағыныстылық тәртібімен жоғары тұрған болып табылатын Қазақстан Республикасының үкіметтері, сондай-ақ Қазақстан Республикасының заңдарына сәйкес шағымдарды қарауға уәкілеттік берілген өзге де әкімшілік орган, лауазымды адам кіреді.
Осыған байланысты, шағымды сотқа дейінгі тәртіппен қарайтын орган мемлекеттік қызметтер көрсету сапасын бағалау және бақылау жөніндегі уәкілетті орган болып табылады.

	3. 
	8-1 тармақпен толықтырылсын
	жоқ
	8-1. Әкімшілік орган, лауазымды адам әкімшілік рәсімге қатысушыға әкімшілік іс бойынша алдын ала шешімге өз ұстанымын білдіруге мүмкіндік беруге міндетті, ол туралы әкімшілік рәсімге қатысушы алдын ала, бірақ әкімшілік акт қабылданғанға дейін үш жұмыс күнінен кешіктірмей хабардар етіледі.
	ҚР ӘРПК талаптарына сәйкес келтіру.

	4. 
	Қағидалардың 9-тармағы
	9. Көрсетілетін қызметті беруші шешімінің нәтижелерімен келіспеген жағдайларда өтініш беруші нәтижелерге сот тәртібімен шағым жасайды.
	9. Шағымды қарайтын органның шешімімен келіспеген жағдайда, Көрсетілетін қызметті алушы шағымды қарайтын басқа органға немесе ҚР ӘРПК 100-бабының 6-тармағына сәйкес сотқа жүгінеді.
	ҚР ӘРПК талаптарына сәйкес келтіру.

	5. 
	«Тауар биржалары қызметімен айналысу құқығына лицензия беру» мемлекеттік көрсетілетін қызмет стандартының 3-тармағы

	Мемлекеттік қызметті көрсету мерзімі-өтініш тіркелген күннен бастап 1 (бір) жұмыс күні ішінде.
	Мемлекеттік қызметті көрсету мерзімі-өтініш тіркелген күннен бастап 15 (он бес) жұмыс күні ішінде.
	Қазақстан Республикасының қолданыстағы заңнамасында лицензиарларға лицензияны және (немесе) лицензияға қосымшаны беру туралы өтінішті 15-тен 30 жұмыс күніне дейінгі мерзімде қарау мүмкіндігі берілген.
Атап айтқанда, «Рұқсаттар және хабарламалар туралы» ҚРЗ 30-бабының 1-тармағына сәйкес лицензиар атом энергиясын пайдалану саласындағы, қаржы саласындағы және қаржы ресурстарын шоғырландыруға байланысты қызмет, білім беру саласындағы, көмірсутектер саласындағы лицензияларды және (немесе) лицензияларға қосымшаларды қоспағанда, лицензияны және (немесе) лицензияға қосымшаны не оларды беруден дәлелді бас тартуды он бес жұмыс күнінен кешіктірмей береді.

	6. 
	Қағидалардың 10-Тармағы
	Жоқ
	10. Мемлекеттік қызметтер көрсету сапасын бағалау және бақылау жөніндегі уәкілетті органның атына келіп түскен Көрсетілетін қызметті алушының шағымы шағым келіп түскен күннен бастап 20 (жиырма) жұмыс күні ішінде қаралуға жатады.
Көрсетілген мемлекеттік қызмет нәтижелерімен келіспеген жағдайда, Көрсетілетін қызметті алушы Қазақстан Республикасының заңнамасында белгіленген тәртіппен сотқа жүгінеді.
	ҚР ӘРПК талаптарына сәйкес келтіру.

	7. 
	«Тауар биржалары қызметімен айналысу құқығына лицензия беру» мемлекеттік көрсетілетін қызмет стандартының 4-тармағы

	Мемлекеттік қызмет көрсету нысаны:
Электрондық (толық автоматтандырылған)
	Мемлекеттік қызмет көрсету нысаны:
Мемлекеттік қызметті көрсету нысаны - электрондық (ішінара автоматтандырылған).
	Қазақстан Республикасы Цифрлық даму, инновациялар және аэроғарыш өнеркәсібі министрінің міндетін атқарушының 2020 жылғы 31 қаңтардағы № 39/НҚ бұйрығымен бекітілген Мемлекеттік көрсетілетін қызметтер тізіліміне сәйкес келтіру.



